
Finnur Helmsdal, løgtingsmaður
Mouritsarvegur 7

FO-188  Hoyvík
Viðvíkjandi málinum um byggiloyvi til matr. nr. 703b í Klaksvík

Landsstýrismálanevndin hevur viðgjørt skriv frá tygum, dagfest 11. mars 2005, viðvíkjandi einum byggimáli í Klaksvík

Landsstýrismálanevndin hevur noterað sær, at Løgtingsins Umboðsmaður ikki helt viðgerðina av hesum málinum vera nøktandi. Eftirfylgjandi hevur Vinnumálaráðið viðgjørt málið av nýggjum og er samt í niðurstøðuni hjá umboðsmanninum. Vinnumálaráðið hevur tó avgjørt ikki at ógilda avgerðina hjá Oljumálaráðnum vísandi til, at byggiharrin hevur verið í góðari trúgv og hevur fingið eina bindandi tilsøgn. Harumframt verður víst til, at byggingin er komin so langt at formligu feilirnir ikki kunnu grunda eina afturtøku av byggiloyvinum, sum síðani hevði havt við sær, at húsini skuldu takast niður. 

Umboðsmaðurin hevur tikið støðuna hjá Vinnumálaráðnum til eftirtektar og hevur gjørt av ikki at gera meira við málið.

Í sambandi við fyrispurning frá nevndini um, hvørji stig eru tikin fyri at tryggja, at lógin í framtíðini verður hildin, boðar Innlendismálaráðið frá, at tað er samt við umboðsmanninum í, at viðgerðin hjá Oljumálaráðnum av byggimálum í fleiri førum ikki hevur verið nøktandi, at tað í løtuni hevur tríggjar løgfrøðingar, sum m.a. eisini arbeiða við byggimálum, og at  Innlendismálaráðið metir, at byggimálini, sum er, verða umsitin á fullgóðan hátt.

Vísandi til drúgvu viðgerðina og greiðu niðurstøðurnar í málinum hevur landsstýrismálanevndin gjørt av ikki at gera meira við málið.

Avrit av hesum skrivi er sent Jógvan við Keldu, landsstýrismanni í innlendismálum.

N.v.

Kári P. Højgaard

